
* Prémiu Sidadaun Siviku ”

Organizasaun Sosiedade Sivil iha Timor-Leste (OSCTL) nu'udar parseiru importante ba
Governu Timor-Leste iha prosesu Dezenvolvimentu Nasional. Atu hasa'e kapasidade OSCTL
hodi implementa-nia papél ho di'ak, Governu Timor Leste Estabelese Fundus Apoiu Sosiedade
Sivil (FASC) nu'udar fundu subvensaun publika-ida liu husi Servisu Apoiu Sociedade Civil no
Auditoria Sosial (SASCAS) atu tulun atividade no asaun sosiedade sivil sira iha Timor-Leste.
Organizasaun sira hanesan fundasaun no asosiasaun, organizasaun rezisténsia, organizasaun
relijiozu, no Grupu Komunitariu lubuk-ida mak sai ona benefisiariu ba FASC liu husi SASCAS
no mos Fundus Governu inklui husi parseria dezemvolvvimentu sira ne’ebe implementa ona
sira-nia atividade.

FONGTIL nu'udar organizasaun sumbrifia ba ONG sira iha Timor-Leste, no hala'o parseria ho
Servisu Apoiu Sociedade Civil no Auditoria Sosial (SASCAS) hodi mantein halo
koordenasaun no hasa’e kapasidade ONG Timor-Leste. Atu halo servisu parseria no
koordenasaun ho di'ak maka FONGTIL sei organiza kompetisaun hakerek Istoria Susesu ho
naran Prémiu Sidadaun Siviku.

Tha Tinan 2021 FONGTIL organiza tiha ona kompetisaun Prémiu Sidadaun Siviku no entrega
ona premiu ne’e ba manan nain hamutuk 22. Nune’e ba tinan 2022 FONGTIL kontinua
atividade kompetisaun ne’e ba Organizasaun sira hanesan Fundasaun no Asosiasaun,

Organizasaun Rezisténsia, Organizasaun Relijiozu, no Grupu Komunitariu sira hodi kompete.

Premiu ne’e ho nia kategorizasaun hanesan tuir mai ne’e :

1. Prémiu Instituisaun Civiku ba Organizasaun ho Instituisaun Forte
Prémiu ne’e sei entrega ba organizasaun sira nebe hatudu sira-nia kapasidade organizasaun
ne'ebé di'ak, inklui iha planu estratéjia nebe di'ak, iha programa no planu asaun anudl ne'ebé
implementa ona hodi hatudu rezultadu ne'ebé exelente no halo ona kontribuisaun pozitiva

ba vida sosidl no ekonomia komunidade. Prémiu ne'e sei atribui bainhira organizasaun

hatudu duni sira-nia sistema jestaun rekursu ne'ebé klaru, iha sistema finansas ne'ebé
kredivel, no iha regra no regulamentu sira ne'ebé klaru. Atu atribui premiu ne’e sei tetu mos
oinsa funsionamentu drgaun governativa organizasaun nian.

Ba fundasaun no asosiasaun sira ne'ebé rejistu ona nu'udar membru FONGTIL no iha
interese atu hetan atribuisaun prémiu ne’e bele nomea sira-nia organizasaun ba komisaun
atribuisaun prémiu nebe estabelese iha FONGTL. Prémiu sei atribui de'it ba organizasaun

no la'és ba individual.

Prémiu Advokasia no Edukasaun Forte

Prémiu ne’e nu’udar Premiu Sidadaun Civiku ida atu rekonhese Organizasaun socidade
civil ka grupo nebe halo Advokasia no Edukasaun forte.

Prémiu ne’e sei atribui ba Organizasaun ka Grupu Komunitaria ne'ebé deit maka hatudu
sira-nia kapasidade Advokasia ne'ebé di'ak, liu-liu advokasia ne'ebé hatudu ona rezultadu
atu influénsia politika ka inspira reformasaun hodi atinji objetivu estadu, no atu atinji boa-
governasaun no ben-estar povu nian no demonstra ona rekursu umanu ne'ebé di'ak,
fasilidade adekuada, sistema edukasaun diak ka maneira kampanya ne'ebé efetivu hodi
informa, hanorin, influensia no konxiensializa komunidade kona-ba sira-nia direitu, devér,

no kofiesimentu sira ne'ebé importante atu hasa'e kualidade moris povu Timor-Leste.

Prémiu Papel Kontrolu no Balansu ne’ebé Involve Komunidade Forte

Prémiu ne’e nu’udar Prémiu Sidadaun Siviku-ida atu rekofiese Organizasaun nebe halo
Kontrolu no Balansu ne'ebé forte. Prémiu ne’e sei atribui ba organizasaun ne'ebé hala'o
sira-nia knaar ho di'ak atu halo kontrolu ba implementasaun programa publiku ho di'ak, no
halo balansu ho ativu no proativu atu bele asegura programa-nia finalidade ida ne'ebé bele

iha impaktu pozitivu ba komunidade-nia moris no bele resolve problema nasional.

Prémiu Parseiru Forte

Prémiu ne’e nu’udar Prémiu Sidadaun Siviku-ida ba organizasaun ne'ebé hatudu
kapasidade sai parseiru implementadér ne'ebé Forte. Prémiu ne’e sei atribui ba
organizasaun sira ne'ebé sai ona parseiru di'ak ba setor publiku ka privadu hodi hala'o ona

implementasaun programa ho di'ak, no demonstra duni rezultadu ne'ebé iha impaktu

Y

pozitivu ba komunidade ka sosiedade-nia prosperu.

5. Prémiu Movimentu Civiku ba Movimentu atu hasa’e Rendimentu Familia, Hadi’a
Nutrisaun, Saide Uma Kain, Edukasaun no Promove Kreatividade Joven Feto no
Mane
Prémiu ne’e sei atribui ba organizasaun, grupu ka organizasaun peskiza ne'ebé liuhusi sira-
nia asaun, ka promosaun idea, ka konseitu sira ne'ebé mobiliza ona komunidade atu hala'o
atividade sira hodi hadi'a rendimentu uma-kain, nomds hasa’e kapasidade uma-kain ba
asesu ai-han nutritivu, no investe iha setor edukasaun hodi sira-nia oan asesu ba edukasaun-
ida kualidade ne'ebé implika ona ba kualidade rekursu umanu iha Timor-Leste. Inklui mos
kreatividade ne’ebe kria husi joven feto no mane sira halo hodi kontribui ba hasae
rendimentu iha familia no loke rasik kampu trabalho ba an rasik no més maluk joven feto

no mane siea seluk.

6. Prémiu Movimentu Civiku ba Proteje no Rekopera Ambiente
Prémiu ne’e sei atribui ba organizasaun ka grupu sira ne'ebé liuhusi sira-nia asaun, ka
promosaun idea no konseitu ne'ebé mobiliza ona entidade ka komunidade sira atu proteje
no rekupera ambiente hodi atinji Timor-Leste ide; ne'ebé itha ambiente-ida seguru, saudavel,

paizajen furak, no fornese benefisiu ekonomia.

Kada Kategorizasaun ba Premiu hirak ne’e ho tipu 2 :

1. Premiu Nivel Extraordinario (Nivel Nasional)

2. Premiu Nivel Inovativo (Nivel Munisipiu)
Atu hetan prémiu ne’e, parte interesada sira sei hakerek Historia Susesu husi atividade hirak
ne’ebe sira halo ona no hetan susesu no hatudu rezultadu ne’ebe diak bazea ba kategozisaun

premiu ne’ebe sita iha leten.

Objetivu Premiu Sidadaun Siviku :

Objetivu Premiu Sidadaun Siviku ne’e maka Atu fo oportunidade no valoriza organizasaun sira
hanesan Asosiasaun no Fundasaun, Organizasaun Rezisténsia, Organizasaun Relijiozu, Grupu
Komunitariu, ka Organizasaun Peskiza sira atu hodi kompete ba hakerek Istoria Susesu husi

sira nia programa nebe implementa no hetan susesu no hatudu mos rezultadu ne’ebe diak.

Premiu ba Manan nain Hakerek Istoria Susesu :
Kandidatu Manan nain ba Premiu Sidadaun Siviku sei hetan Osan tuir tipu Premiu Nivel

Extraordinariu no Inovativu no Sertifikadu Apresiasaun.

Kritéria Jerdl ba Kompetisaun Prémiu Sidadaun Siviku :

1.

Organizasaun Sosiedade Sivil, Grupu Komunitaria sira, Organizasaun peskiza sira ne’ebe
nebe mak nudar benefisiaru ba fundus husi SASCAS ka sai benefisiarius ba Instiuisaun
estadu nian ka Ministeriu Relevantes, Agensia Internasional no Koperasaun Bilateral sira;
Historia Susesu ne’ebe Hakerek sukat deit husi periodu implementasaun tinan 2018 —
2022:

Enkonraja tebes Grupu Feto, Grupu Komunidade LGBTQI+, Grupu Difisiente sira atu
hola parte iha kompetisaun ne’e;

Kandidatu husi ONG sira bele hare sira nia grupu targetu melhor sira;

5. Karta koinesementu/deklarasaun husi chefe suku no aldeia ba fatin implentasaun

programa atividade sira

Kritéria Espesifiku :

1.

Kada Kompetitor (Organizasaun Sosiedade Sivil, Grupu Komunitaria sira, Organizasaun
peskiza) sira tenki hakerek sira ISTORIA SUSESU husi implementasaun programa nian
tuir mata dalan hakerek historia susesu (aneksu.mata dalan hakerek istoria susesu)

Kada Kompetitor (Organizasaun Sosiedade Sivil, Grupu Komunitaria sira, Organizasaun
peskiza) sira ne’ebe hakerek Istoria Susesu tenke Ketik iha Microsoft Word tuir formatu
aneksu.

Mensiona Kategoria no tipu Prémiu ne'ebé mak ita boot sira hakarak interese.

Hakerek ISTORIA SUSESU husi implementasaun programa nian, maximu pagina 10
(sanulu) no minimu pagina 5 (lima) inklui aneksu suporta dokumentasaun sira (foto, video
no seluk tan)

Kompetitor (Organizasaun Sosiedade Sivil, Grupu Komunitaria sira, Organizasaun peskiza)
sira ne’ebe hakerek Istoria Susesu tenke iha asinatura hafoin bele submete dokumentus

Ba kompetitor (Organizasaun Fundasaun no Asosiasaun) sira tenke aprezenta dokumentus
Legal organizasaun nian (sertifikadu aprovativu husi Ministeriu Justisa)

Kompetitor (Grupu Komunitaria sira) sira tenke aprezenta karta Deklarasaun husi
Autoridade Lokal

Ekipa juri sira sei halo verifikasaun direta ba kandidatu aplikasaun sira iha fatin

implementasaun programa ne’ebe sita iha dokumentus Istoria susesu.

9. Ekipa Juri sira sei la konsidera Kompetitor ne’ebe manan ona iha Premiu Sidadaun Siviku
periodu tinan 2020 nian no kontinua hakerek istoria susesu ne’ebe hanesan. Maibe sei
konsidera wainhira hakerek historia susesu ne’ebe la hanesan ho periodu antes.

Orariu Implementasaun :

Submisaun Dokumentu ISTORIA SUSESU : 3 Outubru — 26 Outobru 2022
Verifikasaun ba Organizasaun iha Terenu : 02 Novembru — 23 Novembru 2022
Anunsia Rezultadu Verifikasaun Kandidatu Forte  : 30 Novembru 2022

Aprezentasaun Final Kandidatu Forte : 09 Dezembru 2022

Data Publikasaun Rezultadu Final no Intrega Premiu : 14 Dezembru 2020

Mekanismu Submete Dokumentus Istoria Susesu:
Mekanismu Submete Dokumentus Istoria Susesu husi kompetitor sira ba Premiu Sidadaun
Siviku maka :
1. Sumbete direta ba Edifisiu FONGTIL, Rua Mercado Municipal, Caicoli Dili.
2. Submete via Online :
E-mail : delimastony@gmail.com

Whatsapp : +670 73111090

Karik presiza informasaun detalla informasaun, favor kontaktu:
Responsavel Programa : Antonino Delimas (+670) 73111090
Manager Administrasaun & Rekursu Humano : Alicia Rodrigues Araujo (+670) 77146975

Dili, 30 Setentbxn 2022 .
- {'_

Valenﬁg‘ rda Costa Pinto
Diretor Ezekutivu FONGTIL

